
Na osnovu Odluke o potrebi zapošljavanja 1 novog radnika na neodređeno vrijeme, broj: 01-06-33580-

1/2024 od 25.09.2024. godine, Javno preduzeće Elektroprivreda Bosne i Hercegovine d.d.-Sarajevo, 

ponovo objavljuje 

  

 

O G L A S 
za zapošljavanje 1 novog radnika na neodređeno vrijeme  

u Djelatnosti proizvodnja električne energije 

 

 

Javno preduzeće Elektroprivreda Bosne i Hercegovine d.d.-Sarajevo, sa sjedištem u Sarajevu, Vilsonovo 

šetalište 15, ponovo objavljuje Oglas za zapošljavanje 1 novog radnika na neodređeno vrijeme, u 

Djelatnosti proizvodnja električne energije. 

 

I Zapošljavanje 1 novog radnika na neodređeno vrijeme će se izvršiti na radnom mjestu: 

 

- Uklopničar (V-VKV) u Pogonu Bihać, u Sektoru za obnovljive izvore, sa mjestom rada u 

Bihaću. 

 

Na navedenom radnom mjestu, između ostalih poslova, obavljaju se i sljedeći poslovi: 

• Obavljanje manipulacije agregatom i opremom VN postrojenja samostalno ili po nalogu u slučaju 

kvara i vanrednih okolnosti, kao i putem depeše dispečerskog centra ODS Bihać; 

• Prikupljanje podataka i stanja ostalih hidroelektrana unutar Pogona Bihać i evidentiranje podataka 

u pogonski dnevnik i knjigu dnevnih izvještaja, te evidentiranje zapažanja i obavještavanje 

ovlaštenih lica; 

• Upravljanje i nadziranje rada agregata i opreme u toku smjene u skladu sa tehničkim uputstvima 

i tehničkom dokumentacijom opreme, obavljanje nadzora i kontrole rada elektroenergetske 

opreme u toku smjene, kao i obavljanje nadzora opreme automatike i zaštite, te vršenje očitanja i 

evidentiranje o proizvedenoj i isporučenoj električnoj energiji; 

• Obavljanje manipulacije sa agregatima, opremom VN postrojenja, opremom sistema neprekidnog 

napajanja u skladu sa nalogom za rad; 

• Davanje odobrenja za rad VN postrojenja na osnovu naloga za rad; 

• Bezbjedno vršenje zaustavljanja agregata zbog  uočenih nedostataka, kao i pokretanje agregata 

nakon otklonjenih kvarova; 

• Aktivno učestvovanje u poslovima održavanja agregata i opreme i u poslovima redovne godišnje 

revizije agregata i opreme. 

 

Pored općih uslova utvrđenih zakonom, kandidati za radno mjesto Uklopničar treba da ispunjavaju i 

posebne uslove i to:  

• da su državljani BiH, 

• da posjeduju srednju stručnu spremu, V-VK stepena, elektro struke i 

• da imaju najmanje 9 mjeseci radnog iskustva na poslovima elektro struke, nakon sticanja tražene 

stručne spreme.    

Kao dokaz o ispunjavanju uslova, kandidati su dužni u originalu ili ovjerenoj kopiji dostaviti sljedeću 

dokumentaciju: 

• potpisanu prijavu na Oglas, 

• biografiju/CV, 

• uvjerenje o državljanstvu (isto ne može biti starije od 6 mjeseci), 

• diplomu srednje stručne spreme, V stepen - VK, elektro struke,  

• potvrdu, uvjerenje ili drugi dokaz o traženom radnom iskustvu i 

• prijavu mjesta prebivališta/CIPS (isto ne može biti starije od 30 dana). 

 

Kandidati koji su bili zaposleni kao pripravnici ili na određeno vrijeme u JP Elektroprivreda BiH d.d.-

Sarajevo ili koji su bili stipendisti JP Elektroprivreda BiH d.d.-Sarajevo, dužni su u dokumentaciji 

dostaviti dokaz o toj činjenici. 

 

Kandidati su u prijavi obavezni navesti radno mjesto na koje se prijavljuju. 

 

Rok za podnošenje prijava je 8 dana od dana objavljivanja oglasa. 

 

Sa kandidatima koji ispune uslove iz Oglasa obavit će se usmeni ispit. 

 

O vremenu, mjestu i načinu održavanja usmenog ispita kandidati će biti blagovremeno obaviješteni. 

 

Kandidati koji budu izabrani bit će upućeni na ljekarski pregled radi utvrđivanja zdravstvenog stanja i 

radne sposobnosti za obavljanje poslova radnog mjesta na koje trebaju da se zaposle. 

 

Prijava sa potrebnom dokumentacijom, lično ili putem pošte, u zatvorenoj koverti, dostavlja se, na adresu: 

 

JP Elektroprivreda BiH d.d.-Sarajevo 

Sektor za kadrovske poslove 

Vilsonovo šetalište 15 

71000  Sarajevo 

Sa naznakom  

„Oglas za zapošljavanje 1 novog radnika na neodređeno vrijeme, za radno mjesto Uklopničar“ 

 

Neblagovremene, neuredne i nepotpune prijave neće se uzeti u razmatranje. 

 

Kandidati će biti pismeno obaviješteni o ishodu oglasa, a priložena dokumentacija neće se vraćati. 

 

 
  

 

 


